
1 Samandrag 

Det er i planforslaget lagt opp til naustutbygging med tilhøyrande småbåthamn for eit område som i gjeldande 

kommuneplan for Etnesjøen har same føremål. Planen legg opp til fylling i sjø og eit samanhengande 

naustområde med kai og parkeringsplass for rettshavarane på Gjerdsgardane, samt eit nytt naust i samanheng 

med naust på eksisterande murar sør for Gjerdsgardane, på 15/1. 

Naustrekkjene til Gjerdsgardane er brote opp av eit båtopptrekk, og har universell tilkomst frå den kommunale 

vegen og ned til nausta. På 15/1 er det i tillegg til nytt naust planlagt småbåtanlegg for 8 ï 10 båtar. 

Etter kommunestyret sitt endelege vedtak av planen, er det gjort funn av dvergålegras i nærleiken av 

planområdet. Dette har gjort at planen nå er vorten omarbeida for å ta betre omsyn til dvergålegraset, som er 

ein strekt trua og sårbar raudlisteart. Den 22.mai 2015 vart det fastsett forskrift (FOR-2015-05-22-546) som 

utpeikar dvergålegras som prioritert art. Føremålet med forskrifta er å ta vare på dvergålegras i samsvar med 

forvaltingsmålet for artar i naturmangfaldlova § 5 første ledd. 

 

2 Bakgrunn 

2.1 Føremål med planen 

Føremålet med planen er å leggja til rette for naust og småbåthamn med tilhøyrande anlegg, parkeringsplass 

og friluftsområde i Gjerdsvik, Osvåg i Etne kommune. 

Oversiktsbilete. Kjelde: www.fonnakart.no 

2.2 Forslagstillar, plankonsulent, eigartilhøve 

Planforslaget vert utarbeidd av Omega Areal AS på vegne av 

grunneigarar og rettshavarar på eigedom gnr. 11, bnr. 1, gnr. 12, 

bnr. 1, 30, gnr. 13, bnr. 6, 7 og gnr. 15, bnr. 1 i Osvåg.  

Gnr. 15, bnr. 1 er omfatta av planarbeidet, og det kom fram etter at 

planen vart varsla at eigar av gnr. 15, bnr. 2 har rettar i naustet på 

gnr. 15 bnr. 1.   

Gnr. 12, bnr. 2, 3 og 4 er innafor varsla planområdet men ynskjer 

ikkje å vere med i reguleringsplanen. Plangrensa vart difor korta 

ned i nord til grensa i bekk. 

Gjerdsgardane har totalt 18 naustrettar på gnr. 11, bnr. 1, og 

planforslaget legg opp til samanhengjande naustrekkjer til desse. 

Eigedom gnr. 9, bnr. 48 gjeld ikkje på nedsida av vegen mot sjø, 

og er ein feil i kartet. 

 

 

 

 

Varsla planområdet med eigedomstilhøve 

Kjelde: www.fonnakart.no 

 

2.3 Krav om konsekvensutgreiing?  

Området er av Etne kommune vurdert til ikkje å utløysa krav om konsekvensutgreiing (KU), då det er snakk om 

arealbruk i samsvar med gjeldande overordna plan.  

3 Planprosessen 

3.1 Medverknad; varsel om oppstart 

Planarbeidet er varsla i tråd med PBL §12.8. Planprosessen er sett i gong med oppstartmøte med kommunen 

08.11.2013. Dette vart fylgt opp med brev til naboar, grunneigarar, offentlege organ, organisasjonar og andre 

interesserte. Oppstart av planarbeidet vart og annonsert i Grannar 28.11.2013, samt lagt ut på kommunen og 

Omega Areal AS sine heimesider. Frist for tilbakemelding vart sett til 27.12.2013, med utsatt frist til 10.01.2014. 

Innspel er kommentert under punkt nedanføre og ligg som vedlegg. 

 

 

 

 

 

 

 

 

 

 

 

 

 

 

 

 

 

 

Avisannonsa som var på trykk i Grannar torsdag 

28.11.2013 

3.2 Offentleg ettersyn 

Etne kommune v/ Komite Forvaltning vedtok samrøystes i møte 30.04.2015 (sak 026/15) å leggje forslag til 

plan ut på høyring. Forslaget vart kunngjort 28.05.2015, med frist for innspel 09.07.2015. Merknadane er 

kommentert i pkt. 10. 

Etter ei vurdering av dei innkomne merknadane vart det føreteke fleire justeringar i planforslaget.  

Endringane omfatta følgjande: 

¶ Forslag til dobbeltnaust er teken ut av planen. 

¶ BUN5 i høyringsutgåva vart flytta til nordsida av eksisterande murar som følgje av rettar i tilliggjande murar 

og for å betre tilgjenga mellom naust og strandline. 

¶ Det er gjort ei nærare vurdering kring vassdraga og kantvegetasjonen i området saman med ei vurdering 

kring den reelle skredfaren som del av den reviderte ROS- analysen til planen. Som følgje av vurderingane 

er det lagt inn ei større kantsone mellom BUN3 og V1 i høyringsutgåva (sjå utsnitt under). 

¶ Det er føreteke justeringar i føresegnene til planen som følgje av innkomne merknader og justeringar over. 

 

 

 

 

 

Utsnitt av høyringsutgåva (etter 1 

gongshandsaming) av plankart og 

teiknforklaring. Frist for uttale vart sett 

09.07.2015. 

3.3 Endra planforslag etter kommunestyrets endelege vedtak av planen 

Detaljregulering for naustområde Gjerdsvik blei endeleg godkjent i kommunestyret i sak 084/16 den 

15.12.2016. Endeleg vedtak blei annonsert den 05.01.2017 med klagefrist 26.01.2017. Det kom inn 3 klager på 

reguleringsplanen. Klagene vart handsama i Komite Forvaltning, sak 041/17 den 11.05.2017. Klagene vart 

ikkje teken til følgje, og saka vart oversendt Fylkesmannen i Hordaland for endeleg avgjerd. Då klagene i stor 

grad gjaldt dei same forholda som Fylkesmannen tidlegare hadde motsegn til, vart Fylkesmannen i Sogn og 

Fjordane oppnemnt som setjefylkesmann for handsaming av saka for å sikra at saka skulle få ei uhilda 

handsaming.   

I løpet av behandlinga hjå setjefylkesmannen vart det gjort funn av dvergålegras i nærleiken av planområdet, 

og setjefylkesmannen har bedt kommunen om å ta stilling til kva funnet av den sjeldne og trua raudlistearten vil 

ha for reguleringsplanen for Gjerdsvik, før det kan tas ei avgjersle i klagesaka.  

På bakgrunn av dette, har tiltakshavarane av planen, i dialog med kommunen komme fram til nokre endringar 

av plankart og føresegner slik at omsynet til dvergålegraset vert ivareteken.  

Endringane er lista opp under: 

Endringar på plankartet: 

1. Talet på nye båtplassar er redusert frå 28 (tidlegare planforslag) til 20 (nytt planforslag).  

2. Det er lagt inn omsynssone rundt dvergålegraset (H560 ï bevaring av naturmiljø). Omsynssona har 

ein avstand på 30 m frå næraste punkt på førekomsten, sjå plankartet. 

3. Småbåtanlegg i sør (innanfor gnr/bnr 15/1) er justert. Dei 10 nye båtplassane som låg inne på 

tidlegare planforslag er teken ut, og felt BSB2 omfattar no berre eksisterande aktivitet knytt til 

eksisterande kai og fortøying av 2 båtar. Det er ikkje lenger lagt opp til nye tiltak i dette området. 

4. Område BSB1 er justert. Dei 9 pirane på tidlegare plankart er erstatta med ei stor flytebryggje og to 

pirar (ein i nord og ein i sør). På den store flytebryggja er det lagt til rette for 16 båtplassar, og 2 på 

kvar av pirane (totalt 20 båtplassar). Dette gir båtplass til kvart av nausta i felt BUN1 og BUN2 og i 

tillegg to båtplassar til gnr/bnr 15/1 som erstatning for tidlegare flytebrygge innanfor feltet sør i 

planområdet. 

 

Endringar i føresegnene: 

 

5. Små endringar i arealrekneskap 

6. Felles føresegn ï det er ført på tiltak i samband med utfylling i sjø for å hindre partikkelspreiing, samt 

tidsrom for når arbeid i sjø skal utførast. 

7. Oppdatert føresegner for småbåtanlegg i sjø (BSB1) i tråd med plankartet.  

8. Føresegn for BSB2 som berre tillèt eksisterande aktivitet med bryggje og fortøying av båt.  

9. Endring av maksimal mønehøgd på nausta i planen, frå 5,0 m til 4,5 m. 

10. Føresegn for omsynssone ï bevaring av naturmiljø, H560, som skal hindra skader og øydelegging av 

dvergålegraset. 

 

11. I tillegg er det gjort nokre justeringar/forenklingar av teksten i føresegnene, blant anna i punkt 2.2.3. 

4 Planstatus og rammevilk¬r 

4.1 Overordna planar  

Området er i arealdelen til kommunedelplanen for Etnesjøen 2011 ï 2023, vedtatt 26.06.2012, sett av til naust, 

fylling i sjø og småbåthamn. 

Utsnitt frå gjeldande kommunedelplan for Etnesjøen 

2011 ï 2023. 

Føresegner i kommunedelplanen som kan ha tyding for tiltak på planområdet 

3.8  Andre typar anlegg 

3.8.1  Naust skal nyttast til oppbevaring av båt, utstyr for båt og fiskereiskap. Det er ikkje høve til å 

 omdisponera eller nytta naust som fritidshus eller bustad. Det skal vera mogeleg for ålmenta å 

ferdast  framfor naust og mellom naust/naustgrupper. Ei naustgruppe kan maksimum ha 3 samanhengande 

 naust. Det er ikkje tillete med gjerde/ levegg eller andre stengsler ved naust. Naust skal oppførast i 

 ein etasje, ha ei grunnflate på maksimalt 40 m2 . Det skal nyttast saltak, med ein takvinkel på 

mellom  35 og 45 grader. Mønehøgd skal vera under 5 meter, og dagslysflata for vindauge skal ikkje 

overstige  3 %. (Pbl § 11-11 nr. 2). 

3.8.2 NA1: Eksisterande naustrettar tilhøyrande Gjerdsgardane skal byggjast i samanheng sør i området. 

I  resten av naustområdet skal det vere fellesanlegg med opningar, grøne lunger med vegetasjon, 

 mellom gruppe av naust. Ein skal samle mest mogleg felles funksjonar (båtopptrekk, tilkomst, 

 parkeringsplass, brygger, felles opphaldsplass osb.). Nausta i gruppene skal ha same utforming. 

Det  skal vere høg utnytting: Storleik på naust skal maksimalt vere 40 m2 grunnflate. Naust skal ha 

saltak  med ein takvinkel på mellom 35 og 45 grader. Altan/ utkraging er ikkje tillete. Det er ikkje tillete med 

 gjerder, levegg eller andre stengsle i naustområdet. Naust skal ikkje brukast til overnatting. 

 Båtopptrekk og/eller andre nødvendige konstruksjonar skal vere lov å bygge framfor funksjonell 

 strandsone. (Pbl § 11-11 nr. 2). 

Retningsliner 

- Regulering av naustområde må ikkje skje i område som bør reserverast for rekreasjon, friluftsliv, 

 båttilkomst, eller der det kan vere til hinder for biologisk mangfald og natur. 

 

Kommundelplanen har generelle føresegner for naustutbygging med krav til naustgrupper, ålmenn ferdsle, 

grunnflate, høgd, dagslysflate for vindauge, takform og -vinkel. 

Naustutbygginga i Gjerdsvik, NA1, har fått særskilte føresegner, der mellom anna naustrettane for 

Gjerdsgardane mellom dei to bekkane på planområdet (gnr. 11, bnr. 1) er særskilt skildra. Desse skal byggjast 

i samanheng sør i område NA1. I resten av naustområdet skal det vere fellesanlegg med opningar og grøne 

lunger mellom naustgruppene, og det skal vere høg utnytting. Også her er det krav til mellom anna storleik, 

takform og ålmenn tilgjenge.  

4.2 Gjeldande reguleringsplanar 

Det er ikkje gjeldande reguleringsplan i området, eller tilgrensande område. Det ligg føre ein reguleringsplan for 

avkøyrsla ved Mørkeli. Hovudtilkomst  er ved Madsgård og vidare på kv. 25, Osnesvegen. 

Det ligg føre plan om at Mørkelikrysset 

skal utbetrast i 2015 ï 2016. 

Reguleringsplan for Mørkelikrysset vart 

vedtatt i kommunestyre 20.03.2012. 

 

 

 

 

 

 

 

Reguleringsplan for gang-/ sykkelveg Etnesjøen kryss v/ Osnesvegen, vedtatt 31.01.1984.  

4.3 Statlege planretningsliner/ rammer/ føringar  

Nasjonale føringar: 

 

Á Stortingsmelding om regjeringa sin miljøpolitikk og riket sin tilstand, nr.26, 2006-2007. 

Á Stortingsmelding om norsk klimapolitikk, nr.34, 2006-2007. 

Á Rikspolitiske retningslinjer (RPR) for å ta i vare barn og unge sine interesser.  

Á Rikspolitiske retningslinjer (RPR) for samordna areal- og transportplanlegging i kommunen. 

Á Retningslinjer for handsaming av støy i arealplanlegging. 

Á Statlege planretningslinjer for klima og energiplanlegging i kommunane. 

 

Regionale føringar: 

 

Á Fylkesplanen for Hordaland, 2005-2008.  

Á Fylkesplan for kulturminne, 1999-2010.01.21 

Á Fylkesdelplan for funksjonshemma, universell utforming. 

Á Handlingsplan for folkehelse, 2007-2008. Fylkesmannen, landbruk, arealstrategiplan 2009. 

Á Folkehelselova. 

Á FylkesRos for Hordaland 2009. 

 

Kommunale føringar: 

Á Kommunedelplan for Etnesjøen 2011 ï 2023 med vedlegg og temakart.  

 

 
Planforslaget er i samsvar med arealbruk i arealdelen til kommuneplanen. Vi legg til grunn at kommuneplanen 
er i samsvar med regionale og statlege planar og retningsliner.  

5 Skildring av planomr¬det, eksisterande tilhßve 

5.1 Plassering av område 

Planområdet ligg ca. 2,5 km sør for Etne sentrum. Tilkomst skjer via kommuneveg 25 frå Europavei 134 ved 

Madsgård. Storleiken på planområdet er ca. 8.4 daa og grensar til naust i nord, kommuneveg 25 i aust, sjø i 

vest og LNF- område i sør. Planområdet er avgrensa av eigedommen til gnr. 11, bnr. 1 i nord, og av neset på 

gnr. 15, bnr. 1 i sør. 

 

 

 

 

 

 

 

 

Skråfoto over planområdet 

med E134 i bakgrunnen. 

Kjelde: www.etneibilder.no 

5.2 Arealbruk i dag og tilgrensande arealbruk 

Området er i dag lite nytta og er til dels tilgrodd med kratt. Innafor planområdet på 15/1 er det i dag eit naust 

som ligg saman med eldre murar og kaianlegg. Naustet var opprinnelig dobbelt så stort, med felles tak der 15/1 

hadde båt i den nordvendte delen der muren står idag. Den sørlege delen av naustet som i dag har tak 

tilhøyrer 15/2, ifølge gamle papirer. 

Like aust for planområdet på andre sida av kommunevegen ligg to einebustader med garasje, og ein 

fritidsbustad. Desse ligg med grunnmuren på ca. 5 meter over havet. Dei resterande areala på oppsida av 

kommunevegen vert i dag nytta til jordbruk og beite. 

5.3 Stadkarakter og landskap 

Planområdet ligg inst i Osvågen med utsikt ut mot Etnefjorden. Områda rundt er stadvis utbygd og vert opplevd 

som grøne og frodige med høge fjell rundt. Eksisterande busetnad er spreidd og  har for det meste saltak. 

Utbygginga har ein viss struktur ved Eiriksvik med utleigehytter og reguleringsplan for Eiriksvik Hyttefelt. Begge 

hytteområda har privat småbåtanlegg og ligg på andre sida av Osvågen. Om sommaren blir Osvåg noko brukt 

til turgåing, bading og fiske frå land. Om vinteren blir vågen ofte islagt og nytta til å spela ishockey og til isfiske.  


































